
RESUMO Proponse unha aproximacién & andlise da poesia dixital a partir
da exploracién dalgins dos trazos que definen a sia caracteri-
zacién na actualidade. Reivindicase o seu valor como obxecto
de estudo dentro da Teoria e a Critica literaria contempordneas,
sublifiando @ sta relevancia para a reformulacién dos fenémenos
literarios e o estabelecemento de procesos culturais novidosos.
Produto derivado da evolucién das tecnoloxias informdticas,
poesia electrénica é presentada como unha modalidade discursi-
va que non s6 transforma o funcionamento dos textos senén que
dd lugar & conformacién de novas subxectividades e significa-
ciéns politicas.

PALABRAS CHAVE: literatura, poesia dixital, po||'ticc|, subxectividade, tecno-
loxia.

ABSTRACT The present article approaches to the analysis of digital poetry
by means of the exploration of some of the qualities that define
its characterization nowadays. This essay claims the value of such
object of study in contemporary Literary Theory and Criticism, un-
derlying its relevance in the reformulation of literary phenomena
and the emergence of new cultural processes. As a product deri-
ved from the evolution of computer technologies, electronic poetry
is examined in the role of a discursive mode which not only trans-
forms the functioning of texts, but also generates new subjectivities
and political meanings.
kevwors: digital poetry, literature, politics, subjectivity, technology.

Na historia do desenvolvemento dos estudos literarios durante as dltimas
décadas, a poesia electronica’ segue a ser, por desgraza, un personaxe emi-
nentemente secundario. Marxinada no interior dun dmbito que 4 stia vez ain-

O presente artigo forma parte do proxecto de investigacién “A literatura electrénica en Espafia.
Inventario e estudo” (INCITEQ9 204039 PR), integrado na Area de Teoria da Literatura e Literatura
Comparada da Universidade de Santiago de Compostela e financiado pola Xunta de Galicia.

Nas seguintes paxinas utilizaranse os termos “ciberpoemas” (“ciberliteratura”), “poesia electréni-

ca” (“literatura electrénica”) e “poesia dixital” (“literatura dixital”) —ou semellantes— como equiva-
lentes, polo que o uso duns ou outros non suporé alteracién significativa ningunha.

da provoca receos en diversos ambientes académicos, a poesia dixital é vitima
dun dobre proceso de postergacién que determina a discriminacién da maio-
ria dos seus produtos dentro das lifias de investigacion dominantes: “parece
evidente que el rechazo o el menosprecio por parte de tedricos y estudiosos
de la literatura ante estas practicas literarias ha sido pricticamente uninime”
(Adell, 2003: 139). Se ben o crecente nimero de ciberpoemas incorporados 4
rede ou editados en CD-ROM evidencia a proliferacion e a relevancia destes
formatos literarios, a sta consideracién como un obxecto de anilise prefe-
rente continta a resultar, en consecuencia, pouco usual, incluso no escrutinio
do emerxente paradigma dixital. Neste sentido, a escasa atencion prestada
4 emerxencia de novas modalidades poéticas non s6 se sitda a unha enorme
distancia da dedicada s stias versions mdis tradicionais, senén que tamén se
contrap6n 4 maioritaria fascinacion que os estudosos da literatura electrénica
senten polas transformaciéns acaecidas no campo da narrativa: ao tempo que
modelos narrativos tales como a blognovela ou a novela hipermedia susci-
tan un interese xeneralizado, converténdose no centro de multiples obras e
artigos, a poesia dixital permanece excluida de numerosos estudos e portais
de internet vencellados 4 ciberliteratura.

A denuncia deste desfasamento entre a reducida visibilidade da poesia
electronica e o prestixio adquirido por outros fenémenos non debe ser in-
terpretada, porén, como unha invitacién a abandonar ou refrear o exame da
literatura impresa e as narracions dixitais; pola contra, a exposicion desta si-
tuacion debe servir para tomar conciencia da necesidade de ampliar o enfo-
que da teoria e a critica literarias contemporaneas mediante a incorporacion
definitiva da poesia dixital. A inclusion efectiva da ciberpoesia nas anilises e
os esquemas teéricos dos estudos literarios permitird, ademais da reparacion
dunha carencia inaceptibel, o alcance dunha mellor comprensién da nova
paisaxe cultural conformada polas dltimas innovaciéns tecnol6xicas. Asi,
comprobarase que a poesia realizada a partir de medios dixitais altera, dende
un funcionamento especifico e diferenciado dos doutras modalidades actuais,
os modelos clisicos de escritura e lectura, durante longo tempo asumidos
como evidentes e definitivos. A implementacién dos procesos informaticos
no contexto da poesia pon de relevo as normas e restricions que regulan a
realizacién dos fen6menos literarios dentro das fronteiras da cultura impresa;
a aparicion de novas formas de textualidade produce, por conseguinte, un
distanciamento respecto 4 modalidade até agora dominante, co resultado do
estabelecemento da conciencia de que “podria también ser considerada aqué-

lla como un producto de un medio histérico y acaso efimero” (Cabo, 2001:
74). En definitiva, as poéticas derivadas da tecnoloxia informética conducen
a unha reformulacion da nocién de literatura, no referente 4 ampliacion dos
seus limites e, igualmente, 4 reinterpretacion das calidades que a definen.

A hora de determinar as alteraciéns que a poesia dixital introduce na ar-
ticulacion actual do concepto de literatura, cabe sinalar que a poesia electré-
nica non se reduce a unha translacién dos formatos poéticos tradicionais ao
espazo de internet ou a soportes materiais diferentes do libro. Deste xeito,
tal como sinala Fernando Cabo (2001: 74), debe lembrarse que moitos dos
poemas presentes na rede non foron pensados especificamente para ese me-
dio, polo que o seu funcionamento non depende do aproveitamento ou a
exploracion das posibilidades que este ofrece. A delimitacion da ciberpoesia
ha de comezar na constatacién duns trazos propios que a distingan tanto
doutras formas poéticas como doutras vertentes da literatura electrénica. A
busca dunha definicién da poesia electréonica inscribese, asi pois, na fixacién
dunha textualidade particular, dunha identidade discursiva unica que dunha
forma ou outra comparten todas as variantes xenéricas (hiperpoesia, poesia
visual, holopoesia, etc.) ds cales aquela engloba. Instituida nunha forma dife-
rencial especifica, a poesia dixital desprega una serie exclusiva de elementos,
procesos e relaciéns que dan lugar a novos sistemas de significados, grazas
4 modificacién non s6 das funciéns asociadas s figuras do autor e o lector
sen6n tamén da estrutura e os modos de enunciacién da poesia:

Such materials not only make possible forms of writing but also, in the digital
medium, contribute to a re-definition of writing itself. By recognizing the con-
ditions of such making of innovative poetry, and by appreciating the material
qualities of new computer media, we can begin to identify the new poetries of
the twenty-first century (Glazier, 2002: 1).

Recorrendo a unha férmula dificilmente problematica, poderia dicirse
que a poesia electrénica se corresponde con “aquellas obras poéticas reali-
zadas mediante un ordenador (desde el punto de vista de la programacion)
y que también necesitan obligatoriamente de un ordenador para ser leidas”
(Adell, 2004: 280). A alusién ao necesario uso de dispositivos informaticos
na producion e a recepcion da ciberpoesia incide na importancia primordial
do medio electrénico na constitucion dos poemas electréonicos. En efecto,
quizais mdis que calquera outro factor, o soporte electrénico méstrase como

unha condicién fundamental para a determinacion da poesia dixital: a maio-
ria dos trazos que marcan a identidade da ciberpoesia depende directamente
do contorno informdtico no que se instalan, ou, cando menos, o seu desen-
volvemento verfase claramente limitado sen tal plataforma tecnoléxica. Ao
igual que sucedera anteriormente coa imprenta, a implantacién do medio
informatico como base das obras poéticas implica a asimilacién de diversas
propiedades e esixencias inevitabelmente ligadas a el. Con isto, a poesia elec-
trénica exp6n e investiga as posibilidades ofrecidas polo medio no que se
insire, facendo explicitos os mecanismos que rexen a siia execucion: na poesia
dixital, o mesmo medio convértese na mensaxe dunha maneira especialmen-
te evidente, até o punto de erixirse no elemento central das composiciéns
en numerosas ocasiéns. Modeladas polo potencial dindmico da tecnoloxia
informatica, as obras poéticas producidas pola ciberliteratura prescinden da
imposicion dunha escritura lineal e secuencial para entregarlles aos seus lec-
tores creacions polas que poden navegar libremente. Deste xeito, os poemas
electrénicos proxectan una organizacién descentrada onde desaparece cal-
quera ruta privilexiada ou nicleo de sentido, co que cada aproximacién ao
texto proporciona unha experiencia de lectura continuamente renovada en
funcion das seleccions levadas a cabo.

Fronte ao predominio tradicional do papel e o libro, os creadores de poe-
sfa dixital acoden a formatos tales como o hipertexto para realizar as stas
composicions, en tanto que atopan ali as ferramentas axeitadas para elaborar
modalidades poéticas orixinais. O hipertexto, “formado por texto y enlaces
(links) que pueden abrirse o activarse para remitir a otro textos (0 a otros
tipos de informaci6n visual o auditiva), que a su vez, contienen enlaces que
remiten a otros textos” (Vega, 2003: 9), proporcidnalle 4 poesia electrénica
un novo medio de creacion a través do que esta pode expandir e afondar nas
potencialidades do discurso poético. Mais concretamente, o hipertexto resul-
tarfa un formato especialmente axeitado para a constitucion da poesia dixital,
xa que, como apuntan tedricos tales como Susana Tosca, George P. Landow o
Robert Coover, o modelo hipertextual pode remitir a un paradigma esencial-
mente poético: “Coover has expressed the idea that hypertext might turn out
to be more a poetic than a narrative form, and many of the webs at which we
have already looked, particularly those by Guyer and Joyce, suggest that such
might be the case” (Landow, 1997: 215). Dende esta perspectiva, a mecani-
ca de incerteza e asociaciéns que caracteriza os enlaces confirelle 4 retérica
hipertextual un valor semellante ao resultante dos procesos de significacion

presentes nos textos poéticos; polo tanto, poesia e hipertexto conflien na
formalizacion dun exercicio estético no que o lector se enfronta gozosamente
a tarefa de construir novos significados a partir das diversas pezas de informa-
cién ds que € remitido:

Los enlaces son herramientas semdnticas que poseen un significado propio,
pero también sugieren otro: un desarrollo del sentido del texto que tenemos
que imaginar antes que verlo. Los enlaces nos obligan a pensar asociativamente
y a anticipar significados.

Podriamos considerar a la hiperficcién como una nueva forma entre la prosa
poética y la poesia. Combina textos relativamente largos de compleja organi-
zacién con estructuras y figuras poéticas. La posibilidad del texto digital para
afiadir un salto fisico al desplazamiento mental del significado supone una no-
vedosa dimension poética que puede estudiarse en la relacién con la eleccion
como forma de exploracién del contexto (Pajares, 2004: 101).

Ainda que o seu papel nunca chega a ser equivalente ao do autor, o lec-
tor dos textos electronicos goza da capacidade de moldear e reconstruir o
texto segundo os seus desexos e impulsos, experimentando a través da sia
actuacion algunhas das sensacions orixinadas pola creacion artistica (Murray,
1999: 166). A participacién nos poemas dixitais obriga o lector a asumir un
rol activo que implica non s6 a toma de decisions sobre a configuracién do
poema sen6n tamén unha influencia directa na xeracion dos seus significados,
unha competencia que supera con claridade o dmbito da mera interpretacion.
Paralelamente a esta alteracién do réxime de intervencion do lector, a figura
do autor acapara novas tarefas que se separan en boa medida das que debia
afrontar o escritor tradicional; por tanto, a misién do poeta xa no serd tanto
construir unicamente unha obra con significado como entregarlles aos usua-
rios do poema os instrumentos lingtiisticos e informdticos necesarios para que
aqueles poidan elaborar o seu propio itinerario textual. A constataciéon dun
formato poético cunhas condiciéns netamente orixinais leva, en consecuen-
cia, 4 comprobacion dun tipo de autoria cuns trazos netamente innovadores:

a poesia electrénica no es tnicamente una poesia de la pantalla (esto es: de lo
que se va a very a leer), sino que también es, y de manera significativa, una poé-
tica de la programacion (...) la tarea del escritor no se halla exclusivamente en
el texto que acabaremos leyendo, sino en su programacién (Adell, 2004: 288).

Por miis que tal fundamental traballo de programaciéon se estende
totalidade das producions poéticas electronicas, quizais a vertente onde se

escenifica con maior claridade a sda importancia sexa a poesia xerada automa-
ticamente por ordenador, na cal o poeta manifesta unha renuncia absoluta 4
responsabilidade sobre a elaboracién directa dos textos. Nestes casos, o labor
principal do poeta traslddase da manipulacion estética da materia lingtiistica
e audiovisual 4 configuracién dun programa informdtico, por medio da ins-
cricién dunha serie concreta de pardmetros e condiciéns que han de acoutar
as innumerdbeis posibilidades de combinacion abertas polo azar dixital. Ben
a través da subministraciéon dun conxunto pechado de termos clave, ben me-
diante a delimitacién dunha forma ou esquema fixo que debe manterse?’, o ci-
berpoeta exerce en todo momento o seu control sobre o sistema informatico
que fabrica o obxecto poético final, polo cal a aleatoriedade que poida xurdir
deste se atopa sempre sometida aos intereses e propésitos que motivaron a
programacién. Asi, como apunta Joan-Elies Adell (2004: 290), un dos aspec-
tos que caracteriza a poesia orixinada por computadoras e, a un nivel xeral,
a poesia electronica, € que a sta orixinalidade non reside tanto no resultado
das stas producion canto nos recursos da sta creacion. De xeito semellante
a0 que xa ocorrera noutros espazos artisticos, a poesia dixital sublifa a miido
a subordinacién do obxecto estético aos procesos que conduciron 4 sia exis-
tencia: por riba das caracteristicas finais do poema, a énfase estara depositada
nestes casos nos elementos bdsicos que marcaron a sia concepcion ou que
emerxen da sda interaccion cos usuarios.

Esta imbricacion entre poesia e programacion xa resulta perceptibel den-
de as primeiras mostras poéticas compostas automaticamente con ordena-
dores, as cales deron inicio 4 sta vez 4 conformacidn orixinal da nocién de
ciberpoesia. Contra o que popularmente se poida imaxinar, a orixe deste tipo
de creacions non se sitda nas décadas mais recentes, senén que pode ser ras-
trexada até o comezo da segunda metade do século pasado*: foi en 1959 can-
do se escribiron, en alemdn, os primeiros versos electronicos, orixinados pola
mdquina que construiran o enxefieiro Théo Lutz e o lingiiista Max Bense na
cidade de Stuttgart. Nos anos seguintes, proxectos semellantes permitiron
a aparicion de poemas informaticos en inglés, en 1960, e francés, en 1965,

Estas son, obviamente, s6 algunhas das numerosas opciéns coas que contan os poetas que utilizan
os xeradores informdticos para redlizar as stas obras. Pédense consultar outros procedementos,
asi como exemplos variados en libros como Pedro Barbosa (1996) e Dionisio Cafias e Carlos
Gonzdlez Tardén (2010).

Para examinar algins do antecedentes da literatura electrénica durante os séculos anteriores,

véxase, entre outros, Gache (2006) e Schafer (2007).

até que en 1975 tivo lugar a presentacion en Bruxelas, co gallo da exposicién
da exposicién Europalia-75, do xerador poético concibido polo OULIPO
(Ouvroir de Litterature Potentielle), concretamente polos seus integrantes
Paul Braffort, Paul Fournel e Italo Calvino (Vuillemin, 2005: 163). Ainda que
os experimentos propostos polos membros do OULIPO non sempre estin
ligados ao soporte informatico, as sas experiencias co contorno electrénico
abriron camifio a outros proxectos de trazos variados, por exemplo, grupos
como ALAMO (Association pour la Littérature Assistée par la Mathématique
et I’ Ordinateur), fundado en 1981 por, entre outros, Jacques Roubaud, Paul
Braffort ou Jean-Pierre Balpe, ou publicacions como Alire, primeira revista
de poesia electrénica, instituida en 1989 por Villeneuve de Ascq, Tibor Papp,
Claude Maillad, Jean-Marie Dutey, Frangois Develay e Phillippe Bootz’.
As oportunidades creativas principiadas por estas iniciativas fundacionais
vironse impulsadas, xunto co incremento da accesibilidade e a notoriedade
dos poemas dixitais, grazas 4 difusién global de internet, rede que engadiu
4 emerxencia de novas opciéns de interconexion entre o texto e o lector a
promocién de sistemas de programacion de maior complexidade e alcance:
sen as limitacion fixadas por soportes tales como o disquete ou o CD-ROM,
a ciberpoesia dbrese a un vasto universo onde pode converxer con calquera
modelo de produto audiovisual, rede social ou dispositivo informativo.

A revisién das alteracions acontecidas no dmbito xeral da poesia electro-
nica exp6én unha progresiva complicacién da funcién programadora invo-
lucrada na producion poética, mais, a0 mesmo tempo, exhibe unha aniloga
amplificacién dos instrumentos cos que contan os autores para formalizar os
seus obxectivos expresivos no medio dixital. A evolucién do contexto infor-
matico ofrécelle, polo tanto, 4 poesia electrénica as capacidades tecnoléxicas
para levar a cabo proxectos estéticos que, sen lugar a dibidas, resultaban im-
posibeis dende as manifestacions poéticas unidas ao medio impreso. Tanto os
xa cldsicos exemplos extraidos do contorno do OULIPO e outras multiples
agrupacions como os demais formatos que integran o repertorio poético dixi-
tal do presente ou o pasado, contindan, nunha ou noutra medida, o legado
dos movementos de vangarda que xerminaron a comezos do século XX,
adaptando os seus modos de intervencion 4 actual contextualizacion histérica
e, asi mesmo, ds férmulas tecnoléxicas e artisticas contemporaneas. Herdeira

5 Para comprobar as caracteristicas que marcaron a instauracién desa revista, véxase Bootz

(2002).

das correntes rupturistas que intentaron fracturar as bases da literatura mo-
derna, a ciberpoesia materializa e extrema moitas das aspiraciéns que defi-
nian o espirito innovador daquelas, sobre todo no relativo 4 transformacién
dos modos de escritura, asi como 4 reconfiguracion da relacién entre o texto
e o lector: “los movimientos histéricos de vanguardia niegan las caracteris-
ticas esenciales del arte auténomo; la separacién del arte respecto a la praxis
vital, la produccién individual y la consiguiente recepcién individual” (Biir-
ger, 2000: 109). Non obstante, mentres que a poesia electronica prolonga a
vontade experimentalista de tendencias tales como o dadaismo, o futurismo
ou o ultraismo, o seu desenvolvemento actual prescindiu en boa medida do
modelo de horizonte utépico que perseguian as sias antecesoras e distan-
ciouse da idea revolucionaria de cambiar o mundo a través da accion artistica
directa (Fernandez Mallo, 2009: 32).

De igual maneira que problematiza o poder transformador da literatura
e a arte, a poesia dixital somete a critica os conceptos e discursos que lle
daban sentido 4 modernidade: o mundo que habita a poesia electrénica é
unha dimension fragmentada e inestibel da que desapareceu a crenza nunha
subxectividade coherente e unha identidade estibel. O suxeito ao que alude
a poesia electrénica perde a sda solidez e homoxeneidade, asi que adopta
unha conciencia quebradiza que imposibilita a consecucion dunha unidade
consolidada resistente 4 disgregacion. A devandita desintegracion da nocién
de subxectividade individual aparece representada de modo emblemitico no
poema tridimensional de Eduardo Kac “I0”¢ (“eu”, en italiano), onde as le-
tras/nimeros I e 0 recrean unha paisaxe imaxinaria por onde navega o lector.
Este espazo virtual, que explicitamente suxire a dispersién do eu, preséntase
simultaneamente como un contorno e un texto visual, de ai que os usuarios
poidan darlle diferentes formas e estruturas mediante o manexo dos dous
elementos que compofien o pronome de primeira persoa, asumidos tamén
como figuras xeométricas —lifia e circulo- e unidades bésicas do sistema bina-
rio (Kac, 2010: 114). A actuacion dos usuarios inflie a distancia, por medio
da tecnoloxia informatica, na constante reconfiguracion da particula visual,
simbolizacién dunha subxectividade que se transforma en obxecto e, asi mes-
mo, en punto de converxencia de tres sistemas de representacion.

¢ <www.ekac.org/multimedia.html>

Nos distintos subxéneros que inclie a poesia dixital poden atoparse
dunha maneira ou outra multiples procesos de reformulacion da subxectivi-
dade que clausuran definitivamente o dominio do suxeito poético que mar-
cara a constitucién do paradigma literario romantico. Dende este punto de
vista, a ciberpoesia, ou polo menos moitas das sdas principais manifestacions,
invoca o atributo fundamental que posibilita a diferenciacion da “poesia non
lirica”, no sentido que Arturo Casas Vales (2011: 6) lle dd a este termo: “la
poesia que prescinde de la centralidad de un sujeto enunciador marcado por
las caracteristicas que desde la revision hegeliana del sistema de géneros se
suelen reconocer como propias del discurso lirico”. Entre os trazos dispostos
pola institucion do tipo de suxeito sustentado pola hexemonia do paradigma
moderno e o discurso lirico, a poesfa dixital incide primariamente, asi pois,
no rexeitamento da “expresion de una conciencia individual coherente, jus-
tamente aplicada a la constitucién de una subjetividad manifiesta a través de
la introspeccion vivencial” (Casas Vales, 2011: 6). Instalada nunhas circuns-
tancias histéricas e socioculturais determinadas, a poética electrénica corres-
pondese cun tipo particular de poesia non lirica, heteroxénea, por tanto, aos
pardmetros xerais nos que resolve tradicionalmente a articulacién simbélica
e pragmdtica do lirico a partir da sda vinculacién aos modelos subxectivos
predominantes. O afastamento destas coordenadas conduce frecuentemente
4 ciberpoesia 4 habilitacién dunha politica cunha significacién alternativa,
dende a cal se reivindican a multiplicidade, a diferenza e o dialoxismo fronte
4 preeminencia do monoloxismo privado na lirica. En consecuencia, a poesia
dixital revélase en repetidas ocasiéns como unha invitacion 4 formalizacién
dunha literatura de cardcter aberto na que, como noutras vertentes da poética
non lirica, se prioriza, seguindo unha vez mdis a Arturo Casas (2011: 7), a
postulacién doutra subxectividade, doutros suxeitos da enunciacién e doutra
disposicion para a recepcion.

Como segue do anterior, a inscriciéon da poesia dixital dentro das lifias
de funcionamento da poesia non lirica chama a atencién sobre a posibel
consideracién das poéticas electronicas como pricticas culturais dirixidas
cara 4 indagacién de “lo publico, de los conflictos, del didlogo y de la in-
teraccion directa” (Casas Vales, 2011: 7). Ainda que resultarfa incorrecto
rexeitar a eventualidade da existencia de textos que escapen desta afirmacion,
serfa igualmente inconveniente negar a estendida funcionalidade desta defi-
nicién do valor politico da ciberpoesia. En oposicion 4 vision despolitizada
ou apolitica que usualmente se ofrece da literatura electrénica, monopoli-

zada demasiadas veces pola mera comprobacion das sdas innovacion tecno-
loxicas e interactivas, a apelacion a esta dimension politica da poesia dixital
insiste na sia potencialidade dentro da reinterpretacion dos factores sociais e
culturais que intervefien nas experiencias individuais ou colectivas. A proxec-
cién politica da poesia electronica transcende, neste sentido, o valor trans-
gresor ou colaborativo que deriva de por si da configuraciéon do medio
dixital para recalcar os efectos que xorden dos usos especificos aos cales
este é sometido; asi, as plataformas informdticas nas que se desenvolve a
ciberpoesia devefien instrumentos ttiles cara 4 elaboracion de propostas
estéticas de natureza politica onde o social e o cultural son abordados de xeito
novidoso.

Entre as moitas propostas que representan esta vertente profundamen-
te politica da poesia electrénica, os traballos da creadora espafola Maria
Mencia destacan por fusionar unha fonda reflexioén sobre o rol das novas
textualidades dixitais no contexto histérico contemporineo cunha constan-
te experimentacion formal. Principalmente realizadas en lingua inglesa, as
obras desta artista e poeta, tamén membro da Kingston University de Lon-
dres, constitien pricticas interdisciplinares que mesturan diferentes tradi-
ciéns culturais previas (cine, poesia concreta ou sonora, etc.) coas poéticas
dixitais, a escritura electronica e a arte ligada aos novos medios. Asi pois, tanto
Nos seus textos teéricos como nos seus proxectos poéticos, as investigacions
de Maria Mencia céntranse en explorar “new digital communicative systems
that interweave visual, oral and semantic elements of language, to produce
new media languages where the pre-linguistic and linguistic maintain their
symbiotic identities” (2003). Con isto, a creadora dixital busca retar os usua-
rios cunha interface de signos procedentes de diferentes linguaxes e sistemas
semiéticos (Mencia, 2003), isto ¢, dispositivos visuais —imaxes estiticas ou
en movemento—, sons e sintagmas lingiiisticos que se congregan dentro da
obra para suscitar reacciéns emocionais e exercicios de reflexion. O resultado
desta indagacion na confluencia entre varios modos de comunicacién non
¢ outro que o cuestionamento das fronteiras que distinguen a linguaxe dos
campos do visual e o auditivo: no caso dos signos da linguaxe escrita, estes
despréganse ds veces nos textos de Mencia como obxectos visuais suscepti-
beis de ser manipulados polo usuario, quen pode desprazalos polo espazo da
pantalla libremente ou darlles unha forma ou outra (por exemplo, de paxaro,
como sucede en “Birds Singing other Bird Songs” <http://www.m.mencia.
freeuk.com>.

A poesia electréonica de Marfa Mencia afunde as sdas raices na poesia visual
correspondente ds vangardas do século anterior, se ben no acondicionamento
de tales referentes, como xa se apuntou anteriormente de maneira xeral, leva
a cabo unha actualizacion acorde ao contorno histérico e tecnoldxico con-
temporaneo: “La poesia visual de otros tiempos encuentra en el ordenador
actual el sistema preciso para organizar la composicion visual de las palabras
y los versos” (Cebridn Herreros, 1999: 26). Deste modo, a adaptacién da
poesia visual a0 medio informitico reforza o poder de transformacién que xa
residia na tradicién previa, baseada na execucién de esquemas textuais alter-
nativos e na reformulacion do valor metafisico da palabra e a linguaxe:

La deriva de la imagen textualizada quiebra el orden lineal del discurso y con
él, la cosmovisién moderna occidental, para la que el pensamiento de una escri-
tura de modelo visual es ajeno y para la que la escritura se constituye solamente
como ‘representacion del logos™ (Gache, 2008: 8).

Dende este enfoque’, a poesia de caricter visual enuncia un tipo de dis-
curso onde o escrito non se subordina 4 coalicién entre a fala e o significado,
en tanto que nesta forma textual o compoiiente grifico da linguaxe desafia
non s6 a instauracion do falado como garantia de sentido senén tamén a pro-
clamacién da necesidade dunha dltima instancia de racionalidade que rexa
a producién de coniecemento. Via de escape fronte ds imposiciéns do fono-
centrismo e o logocentrismo, a poética visual da que emerxe a obra dixital de
Mencia relaciénase, polo tanto, “con la bisqueda de una pluridimensionali-
dad de sentidos, diferente de la unidimensionalidad y el sentido inico mar-
cados por una linea de sucesion temporal irreversible y a un unico sistema
causal l6gico” (Gache, 2008: 9).

Por ultimo, a pluralidade de sistemas semidticos convocados pola ci-
berpoesia de Marfa Mencia pode ser examinada en referencia a un inten-
to, simultaneamente politico e estético, de recuperar os elementos visuais
e lingiifsticos apropiados pola cultura global do capitalismo tardio. Tal ten-
tativa exprésase con rotundidade no proxecto Cityscapes: Social Poetics/Public
Textualities <http://www.m.mencia.freeuk.com>, resposta e reaccion contra a
constatacion de que a esfera dos medios e a publicidade absorbeu a linguaxe

7 Para atopar outros puntos de vista sobre a configuracién da poesia visual, véxase, por exemplo,
Lépez Ferndndez (2008) e Webster (1995).

da poesia visual e os caligramas mudaron noutra modalidade oficial para a
promocién da venda de produtos (Mencia, 2005). A obra dixital elaborada por
Mencia imita e reinterpreta paisaxes urbanas da cidade australiana de Mel-
bourne, xuntindoas con sons, imaxes e textos seleccionados a partir das inves-
tigacions efectuadas en diversos colectivos da rexion. O proceso de manipu-
lacién que fundamenta esta creacién reclama, en consecuencia, a extraccion
de textos visuais procedentes da cidade e a stia deconstrucién dentro dun con-
texto dixital, todo isto co obxectivo de orixinar un novo horizonte publico e
urbano modificado polas experiencias sociais das comunidades en cuestion:

to use the language of advertising to create poetic/artistic public work in urban
spaces and in so doing to explore the new calligram, that of social poetics, of the
neon lights, flickering letters, moving messages and public textualities of city
environments (Mencia, 2005).

A dimensién politica que impulsa o proxecto de Maria Mencia plismase
na recreacion dun espazo electronico a través do cal os usuarios poden redes-
cubrir e reinterpretar o territorio urbano. Na version interactiva da obra®; os
participantes na obra dixital acceden de inicio, unha vez lidas as instruciéns
de uso, a unha pantalla en branco onde non se aprecia aparentemente a op-
cién de incorporar ningtn tipo de signo. Enfrontados a este intimidante ba-
leiro, os usuarios asumen a pantalla na sia condicion orixinal de “non-lugar”,
¢ dicir, a modo dun contorno que, na acepcién tomada por Teresa Vilarifio
(2008: 231) de Marc Augé, non pode definirse nin como espazo de identida-
de, nin como relacional, nin como historico. A ausencia de informacion e a
carencia de inscricions converten neste primeiro momento a pantalla nunha
zona de indeterminacion 4 espera das marcas e sinais coas que os usuarios de-
ben outorgarlle significado. Deste xeito, ao contrario que as formas estereoti-
padas dos anuncios que poboan as rias das cidades, a peza dixital proposta por
Maria Mencia designa un obxecto visual nun perpetuo proceso de constru-
cién, unha obra dinimica que non preexiste ds contribuciéns e intervencions
dos participantes. Para ocupar este contorno electrénico vacante, os usuarios
dispofien de multiples materiais audiovisuais, os cales se fan visibeis en canto o
sinalador se aproxima a calquera das marxes da pantalla; asi, a presentacion de

8 A creacién de Mencia inclde tamén unha versién previa, non interactiva, na cal os usuarios s6
poden contemplar a imaxe dunha réa de Melbourne cuxos anuncios son substituidos por textos
en movemento. Esta presentacién é recollida de novo na versién final e posta a disposicién dos
usuarios para a sta utilizacién.

tales elementos desprégase en varios cadros, dentro dos que se poden escoller
un ou madis fragmentos antes de proceder a arrastralos ao lugar da pantalla
que se elixa. Finalmente, a natureza destas series de compofientes mostra-
se heteroxénea, abranguendo dende imaxes fotograficas e palabras escritas a
sons en diferentes idiomas, ainda que todas elas coinciden na sia comun vin-
culacién co universo multicultural de Melbourne: as voces que soan dentro
da obra corresponden 4s linguas dalgins dos colectivos que habitan a cidade
australiana (entre outros, inglés, chinés, espafiol, hebreo, drabe, ou o aborixe
wathawurrung), mentres que os textos incluidos representan as razéns expos-
tas polos inmigrantes entrevistados durante a preparaciéon do proxecto para
explicar o seu traslado (“Land and Property”, “Freedom”, “Natural disaster”,
“War Conflict”, “Opresion”, “Love and Marriage”, “Racism”, etc.). Como
resultado, a través do medio dixital, a paisaxe urbana invadida pola presenza
da mercadoria e a publicidade é desprazada por un espazo virtual dentro do
cal o social e o publico aparecen reconstituidos mediante a congregacion de
diferentes subxectividades e tradiciéns culturais: “This new kinetic, nomadic,
ever-changing calligram of the city became that of broken human voices,
fragmented realities and the composition of different languages encountered
in these cityscapes in flux” (Mencia, 2005).

Modalidades poéticas como os proxectos dixitais de Mencia mostran, polo
tanto, o alcance das ultimas innovaciéns tecnol6xicas na configuracion de
formas literarias que problematizan e desaffan a caracterizacién da poesia
tradicional, achegando, asi mesmo, novas significaciéns de cardcter politico
que afectan 4 comprensioén do actual contorno sociohistdrico. A relevancia e
o interese destas poéticas dixitais confirman a obrigacién de prestar atencién
a un fenémeno literario que non s6 materializa as posibilidades creativas da
tecnoloxia informdtica senén que tamén expande os limites do literario e os
seus modos de intervencion. Asi pois, a andlise deses formatos posibilitar,
ademais da ampliacion das ferramentas tedricas e criticas utiles para abordar
a interpretacion dos produtos culturais do presente, a obtencién de novos
puntos de vista para a interpretacién dos procesos que conforman as iden-
tidades contempordneas. Da aceptacion das vantaxes desta valorizacion da
ciberpoesia dependerd, polo tanto, que a poesia dixital se transforme nun
personaxe principal dos estudos literarios nos vindeiros anos.

David Antonio Muiiio Barreiro
Universidade de Santiago de Compostela

